
V E N D I M

PËR MIRATIMIN E MODELIT TË KËRKESËS ANKIMORE PËR ANKIMIN NË RRUGË ADMINISTRATIVE TË VENDIMEVE TË KZAZ-SË DHE KQZ-së SIPAS NENIT 123 TË KODIT ZGJEDHOR,  NË KQZ.

Komisioni Qendror i Zgjedhjeve, në mbledhjen e tij të datës 20.02.2009, me pjesëmarrjen e:

Arben 
RISTANI-


Kryetar

Dëshira 
SUBASHI -


Nënkryetar

Artan

LAZAJ-


Anëtar

Hysen 
OSMANAJ-


Anëtar

Klement
ZGURI-


Anëtar

Pandeli
VARFI-


Anëtar

Vera

SHTJEFNI-


Anëtar
Shqyrtoi çështjen me:

OBJEKT:
Për miratimin e modelit të kërkesës ankimore për ankimin në rrugë administrative të vendimeve të KZAZ-së në KQZ 

BAZA LIGJORE:
Neni 21, pika 1 dhe 18, neni 126 te ligjit nr. 10019, datë 29.12.2008 “Kodi Zgjedhor i Republikës së Shqipërisë”, 

KQZ pasi shqyrtoi dokumentacionin e paraqitur dhe dëgjoi diskutimet e perfaqësuesve të partive politike,
V Ë R E N:
Neni 21 i Kodit Zgjedhor i cili përcakton kompetencat e KQZ-së, në pikën 18 të tij parashikon detyrimin e KQZ-së për të hartuar modelet për ankimet zgjedhore në përputhje me rregullat e këtij Kodi  Në mbështetje të nenit 124, pika 1 dhe 2 të Kodit Zgjedhor, çdo subjekt zgjedhor, tё cilit i cënohen interesat e tij të ligjshëme si dhe individet ose partive politike që u ёshtё refuzuar kёrkesa pёr regjistrim si subjekt zgjedhor, kanё të drejtë të ankohen kundër vendimeve të KZAZ apo të vet KQZ-së sipas nenit 123 të Kodit Zgjedhor , në KQZ, brenda tre ditëve nga marrja e vendimit.
Neni 126, pika 1 e Kodit Zgjedhor, parashikon se kërkesat ankimore duhet të përmbajnë elementët e mëposhtëm:

a) emrin e plotë të subjektit zgjedhor ankues dhe adresën e tij;

b) Bazën ligjore;

c) referimin te vendimi që ankimohet;

ç)  përshkrimin e shkurtër të shkeljes së pretenduar;

d) përshkrimin e fakteve, argumenteve dhe dispozitave ligjore tek të cilat ai mbështet ankimin;

dh)tregimin e provave të cilat kërkon të marrë gjatë proçesit të shqyrtimit të ankimit, si dhe burimin e tyre;

d) datën dhe firmën e ankuesit.

Gjithashtu po sipas nenit 126 të Kodit Zgjedhor kërkesat për shpalljen e pavlefshmërisë së zgjedhjeve përmban për aq sa është e mundur elementet e parashikuar në pikën 1 të këtij neni. Për këtë arsye modeli i kërkesës ankimore do të jetë i tillë që të plotësojë për aq sa lejon ligji edhe elemetët e kërkesës për shpalljen e pavlefshmërisë së zgjedhjeve.
PËR KËTO ARSYE:

Mbështetur në nenin 21, pika 1 dhe 18 neni 126 të te ligjit nr. 10019, datë 29.12.2008 “Kodi Zgjedhor i Republikës së Shqipërisë”, 

V E N D O S I:

Miratimin e modelit të kërkesës ankimore për ankimin në rrugë administrative të vendimeve të KZAZ-së dhe vendimeve të KQZ-së sipas nenit 123 të Kodit Zgjedhor, në KQZ, sipas modelit bashkёlidhur.
Ky vendim hyn në fuqi menjëherë

Model kerkesa ankimore

